
Nod y Pecyn:
. Rhoi gwybodaeth am bwnc cam-fanteisio
rhywiol er mwyn cynorthwyo athrawon wrth
arwain trafodaeth ar y pwnc;

. Cyfeirio athrawon at wefannau defnyddiol
am fwy o gefndir ar bynciau cysylltiedig;

. Cynnig rhai gweithgareddau trafod
wedi’u seilio ar y perfformiad HUDO
welwyd yn yr ysgol.

Believe 1In
children

(| Barnardo's

Diffiniad pobl ifanc o gamfanteisio
rhywiol ar gyfer Barnado’s

“Mae Camfanteisio Rhywiol yn golygu y gall rhywun
fod yn dy dwyllo di ac yn dy ddenu di i gael
i cysylltiad rhywiol a nhw neu a phobl eraill.

Mae hyn yn cynnwys cymryd rhan mewn gweithgareddau
rhywiol er mwyn cael arian, cyffuriau,
rhywle i aros, rhoddion neu ffafrau.

Gall fod yn anodd adnabod hyn oherwydd yn aml
fe fyddi’n cael perthynas dda a’r person/bobl
sy’n dy gam-drin di.”




# Cefndir y perfformiad

Oherwydd y cynnydd mewn achosion o gam-fanteisio
rhywiol yn erbyn plant sy’n dod at sylw’r
awdurdodau, penderfynodd Cwmni Theatr Arad
Goch, gyda chefnogaeth swyddogion addysg
Ceredigion a Sir Caerfyrddin, i greu cynhyrchiad
theatr newydd i dynnu sylw at y pwnc.

Yn 2018 gyda chefnogaeth ariannol Cronfa
Gymunedol Comisiynydd Heddlu a Throseddu Dyfed
Powys, ac yn dilyn ymgynghori a swyddogion
addysg Heddlu Dyfed Powys, comisiynwyd Mared
Llywelyn Williams gan Gwmni Theatr Arad Goch i
greu sgript o olygfeydd fyddai’'n cyflwyno
gwahanol agweddau ar y pwnc i ennyn trafodaeth
gan bobl ifanc.

Yn sgil llwyddiant y daith yn 2018 cafwyd
cefnogaeth ariannol ychwanegol gan Cronfa
Gymunedol Comisiynydd Heddlu a Throseddu Dyfed
Powys yn ogystal a chefnogaeth ariannol gan
Gomisiynydd Heddlu a Throsedd Gogledd Cymru,
Cyngor Sir Ceredigion, Cyngor Sir Caerfyrddin
Cyngor Sir Powys a Chyngor Sir Torfaen; bydd y
gefnogaeth yma yn ein galluogi i ymweld a mwy O
ysgolion er mwyn diogelu mwy o bobl ifanc.




r # Nod y perfformiad B

Nod cyflwyniad HUDO yw sicrhau cyfle i ddisgyblion CA3:

. fod yn ymwybodol o’r bygythiadau sydd
ynghlwm & Cham-fanteisio Rhywiol;

. ystyried dulliau o’u diogelu’u hunain rhag
y peryglon - boed hynny ar-lein neu beidio;

Bydd pum golygfa yn cael eu perfformio gan ddangos pedair
agwedd ar gamfanteisio rhywiol.

Daw yn amlwg nad oes proffil dioddefwr nodweddiadol -
mae bechgyn a merched o bob math o gefndiroedd mor fregys
a'i gilydd. Does dim proffil nodweddol chwaith ar gyfer
person sy’'n camfanteisio’n rhywiol ar unigolyn.

Trwy ddefnyddio dull Theatr Fforwm, bydd cyfle i'r
gynulleidfa gyfrannu at y perfformiad yn wrthrychol
drwy gynnig syniadau, sylwadau ac awgrymiadau i
gymeriadau’r cyflwyniad.

Bydd y gwaith yn rhoi 1lle blaenllaw i lais y disgybl -
ond pwysleisiwn fod yr elfen wrthrychol yn holl bwysig.
Ni fydd gofyn byth i ddisgyblion drafod eu profiadau
eu hunain yn gyhoeddus: trafod profiadau a gweithredoedd
y cymeriadau yn unig fyddwn ni.

Gyda hwylusydd yn 1llywio’r drafodaeth,
bydd cyfle yn ystod yr ymweliad ar gyfer:
« Trafod goblygiadau gwahanol benderfyniadau’r cymeriadau,

» Trafodaeth o ddulliau gall unigolion ddefnyddio i gadw eu
hunain yn ddiogel - boed ar-lein neu beidio;

. Ystyried rhai ffynonellau cymorth
e.e. oedolyn penodedig; gwefannau,; elusenau;

Rhwng Awst 2010 a Hydref 2011
dioddefodd dros 2,400 o blant
gam-fanteisio rhywiol mewn
gangiau neu grwpiau.

Ffynhonell: Berelowitz, S. et al (2012)

“I thought I was the only one.
The only one in the world.”

Swyddfa’'r Comisiynydd Plant /

The Office of the Children’s Commissioner



l Y Cwricwlwm Cenedlaethol "

Rhannau perthnasol o’r Fframwaith ABCh ar gyfer
CA3 sy’'n cael sylw yn nghyflwyniad HUDO

w2 Dinasyddiaeth weithgar

Dylid rhoi cyfleoedd i'r dysgwyr:

» ddatblygu parch atynt hwy eu hunain ac at bobl eraill

+ cael eu cyffwrdd gan anghyfiawnder, ecsbloetio,
a gwrthod hawliau dynol a deall:

* eu hawliau, e.e. Confensiwn y Cenhedloedd Unedig ar
Hawliau'r Plentyn ac Ymestyn Hawliau

* eu cyfrifoldebau fel dinasyddion ifanc yng Nghymru

« sut y gall pobl ifanc leisio’u barn a dylanwadu ar y
broses o wneud penderfyniadau

« sut i adnabod enghreifftiau o ragfarn, hiliaeth a stereoteipio,
a'u herio’'n effeithiol

+ agweddau allweddol ar y system cyfiawnder troseddol a’r modd y
maent yn berthnasol i bobl ifanc

+ Iechyd a Lles

Dylid rhoi cyfleoedd i’r dysgwyr:

+ ddangos agwedd gyfrifol at gadw’'r meddwl a’r corff yn ddiogel
ac yn iach

« datblygu agweddau cadarnhaol atynt hwy eu hunain ac at bobl eraill

« yr effeithiau a’'r peryglon sy’'n codi wrth ddefnyddio amrywiaeth
o sylweddau cyfreithlon ac anghyfreithlon a’r gyfraith sy’n
rheoli eu defnydd

+ sut i ddefnyddio alcohol mewn modd cyfrifol a pheryglon goryfed
mewn pyliau

+ y gyfraith sy’n ymwneud ag agweddau ar ymddygiad rhywiol

« am atal cenhedlu, heintiau a drosglwyddir yn rhywiol a HIV
o fewn cyd-destun perthnasoedd

+ nodweddion perthnasoedd diogel a’r rhai a all arwain at gamdriniaeth

* y manteision o gael mynediad i wahanol ffynonellau o wybodaeth,
cymorth a chyngor.

=~ Datblygiad moesol ac ysbrydol
Dylid rhoi cyfleoedd i’'r dysgwyr:
+ ddatblygu dealltwriaeth o’'u gwerthoedd
+ dangos sensitifrwydd i werthoedd pobl eraill a deall:
« y gweithredoedd sy’n dda ac sy’n ddrwg yn eu barn hwy,
a'r problemau moesol sy’'n gysylltiedig a sefyllfaoedd bywyd

= Ry




p Beth yw Cam- fante1s1o Rhyw101 ar Blant? I

et e ——— ————— — —

Mae camfanteisio’'n rhywiol ar blant yn gyfystyr a cham-drin plant.

Caiff dioddefwyr eu defnyddio neu eu gorfodi i gymryd rhan
mewn gweithred rywiol - yn aml yn gyfnewid am sylw, anwyldeb, arian,
cyffuriau, ffén symudol, alcohol neu lety.

Gall unrhyw berson ifanc o unrhyw gefndir fod yn destun camfanteisio

rhywiol. Mae’n digwydd i fechgyn a dynion ifanc yn ogystal a merched
a menywod ifanc.

Nid yw plant a phobl ifanc yn cymryd rhan yn wirfoddol -
cant eu gorfodi i gymryd rhan gan oedolion neu gyfoedion
treisgar sy’n cyflwyno eu hunain fel ‘ffrind’ neu ‘gariad’

Gall pobl ifanc gael eu targedu gan y sawl sy’n eu
cam-drin ar y ffén, ar-lein neu wyneb yn wyneb.

Gan fod y person ifanc yn fregus a’'r broses o feithrin
perthynas amhriodol a’'r plentyn yn gyfrwys, nid yw’'r person ifanc
yn adnabod natur cam-fanteisiol y berthynas,

ac nid ydynt yn medru cydsynio’n wybodus.

Ffynhonnell: www.dyfed-https://safeandsoundgroup.org.uk

Mae data ymchwil “Child Sexual
Exploitation in Gangs and Groups
(CSEGG)” o Ebrill 2010 hyd
Mawrth 2011 yn awgrymu bod
16,500 o blant wedi arddangos
tri neu fwy o’r arwyddion
sy’'n awgrymu eu bod mewn peryg
o ddioddef cam-fanteisio rhywiol.

Ffynhonell: Berelowitz, S. et al (2012)
“I thought I was the only one. The only one in the world.”
The Office of the Children’s Commissioner

p —— Rhai Dulliau a Ddefnyddir i O '

Gam-fanteisio’n Rhywiol ar Blentyn

Gall rhywun sydd yn bwriadu cam-fanteisio’n
rhywiol ar blentyn ddefnyddio nifer o strategaethau
er mwyn hudo’r plentyn. Yn eu plith:

Ynysu (Isolating)

Gwahanu rhywun oddi wrth ei ffrindiau - ei ch/ei gadw ar
wahan fel ei fod e/bod hi’n wannach ac yn haws ei d/thwyllo;
Yn aml mae’r cam-fanteisiwr yn gwneud 1i’r person ifanc gredu
nad oes neb ond nhw yn deall y plentyn yn iawn.

Cyfnewid (Exchange)

Bydd camfanteisiwr yn rhoi rhywbeth i’r person ifanc -

gan fynnu bod nhw’n talu ndél amdano trwy gyflawni
gweithgareddau rhyw.

Yn aml bydd y rhoddion yn: ffén symudol; arian; alcohol;
offer technolegol; cyfeillgarwch; sylw; ffug gyfeillgarwch;
cyffuriau;

Meithrin Perth{nas
Amhriodol a Phlentyn (Grooming)

Gall hyn ddigwydd ar-lein neu beidio, ac i blant o bob oed.
Mae pedwar cam ar gyfer meithrin perthynas amhriodol a
phlentyn neu baratoi person ifanc ar gyfer cam-fanteisio
rhywiol:

Targedu person a chysylltu a nhw;

Creu perthynas - rhannu gweithgareddau;
Cynnal ffug berthynas neu ffug-gyfeillgarwch;
Cam-fanteisio - perthynas sy’n cam-drin;

| DG




p veafece. Rhai Dulliau a Ddefnyddir i - "

Gam-fanteisio’n Rhywiol ar Blentyn

Gall rhywun sydd yn bwriadu cam-fanteisio’n
rhywiol ar blentyn ddefnyddio nifer o strategaethau er
mwyn hudo’r plentyn. Yn eu plith:

Liwgr-wobrwyo (Blackmail)

Trwy dwyllo person ifanc i ddanfon 1luniau anweddus ohonyn
nhw’1i hunan (secstio), gall cam-fanteisiwr reoli’r person
ifanc, a’u gorfodi i wneud pethau rhywiol eraill yn erbyn eu
hewyllys. Wrth fygwth rhannu’r 1luniau neu ddweud wrth bobl
eraill, mae’r cam-fanteisiwr yn rheoli bywyd y plentyn.

Pwysau gan Gyfoedion (Peer pressure)

Gall cam-fanteisiwr ddefnyddio cyfoedion i hudo person ifanc i
gymryd rhan mewn gweithgareddau rhyw - trwy wneud iddo
ymddangos fel peth derbyniol ac arferol. Mae’n bosib bod y
cyfoedion hwythau yn cael eu gorfodi i hudo rhywun newydd - er
mwyn amddiffyn eu hunain neu aelodau o’u teulu.

Cydsynio (Consent)

Gall cam-fanteisiwr arwain y dioddefwr i gredu ei fod/bod wedi
cydsynio i’r weithred rywiol. Ond nid yw’'n bosib i blentyn
gydsynio i gael ei gamdrin.

Gall cam-fanteisio rhywiol effeithio unrhyw berson ifanc -
gwryw neu fenyw - dan 18 oed, gan gynnwys person 16-17 mlwydd
oed sy’'n gallu cydsynio i gael rhyw yn gyfreithlon.

Pwysig:
Gall fod camdriniaeth yn digwydd hyd yn oed os yw'r weithred
rywiol yn ymddangos fel pe bae’n gydsyniol.

Ffynhonnell:
https://assets.publishing.service.gov.uk/government/upload
s/system/uploads/attachment _data/file/591903/CSE_Guidance_
Core_Document 13.02.2017.pdf




p Arwyddion o Gam-fanteisio Rhywiol ar Blant u

Yn aml, nid yw plant a phobl ifanc sy’n destun cam-fanteisio rhywiol
yn gwybod bod rhywun yn cam-fanteisio arnynt. Fodd bynnag, mae nifer
0 arwyddion sicr y gall plentyn fod yn cael ei baratoi ar gyfer
cam-fanteisio rhywiol. Mae'r rhain yn cynnwys:

* Mynd ar goll am gyfnodau o amser neu ddychwelyd
adref yn hwyr yn rheolaidd

« Colli ysgol yn rheolaidd neu beidio a
chymryd rhan mewn addysg

* Cael anrhegion drud fel ffonau symudol, gemwaith -
hyd yn oed gyffuriau - a methu egluro sut y’u cawsant

« Cael perthynas a chariadon hyn

* Cleisiau a marciau ar y corff, clefydau a
drosglwyddir yn rhywiol, camddefnyddio cyffuriau
ac alcohol, hunan-niweidio

* Cymdeithasu a phobl ifanc eraill y
cam-fanteisir arnynt

* Newid mewn hwyliau neu newidiadau yn eu lles
emosiynol, bod yn gyfrinachgar, yn amddiffynnol
neu’'n ymosodgar pan ofynnir iddynt am eu bywyd
personol

Ymddwyn mewn ffyrdd rhywiol amhriodol

Gall rhywbeth sy’n ymddangos yn ddiniwed fod yn arwydd bod
rhywun yn dioddef o gam-fanteisio rhywiol. Edrychwch ar y
graffeg rhyngweithiol ar y ddolen:

NWG Network Tackling Child Sexual Exploitation

Ffynhonnell:
wWww.dyfed-https://safeandsoundgroup.org.uk

p Pwy sydd mewn peryg o ddioddef cam-fanteisio rhywiol? F

Unrhyw blentyn mewn unrhyw gymuned: Mae cam-fanteisio rhywiol ar
blant yn digwydd led-led y wlad i blant o bob cefndir.

Oedran: Plant rhwng 12-15 oed sydd dan fwyaf o fygythiad o
gam-fanteisio rhywiol, ond mae dioddefwyr mor ifanc ag 8 oed wedi’'u
canfod, yn enwedig mewn perthynas a gweithgaredd ar-lein. Gall pobl
ifanc 16 oed neu’n hyn hefyd brofi cam-fanteisio rhywiol, ac maen
bwysig nad yw’'r gamdriniaeth o’r grap yma yn cael ei hanwybyddu
oherwydd y gred bod ganddynt oed y gallu i gydsynio. Mae’'r risg i
bobl ifanc o’r oedran yma yn uchel - yn enwedig os nad oes ganddynt
gefnogaeth systemig neu ariannol

Cenedl/Rhyw: Er mai cam-fanteisio rhywiol ar ferched a welir amlaf,
mae bechgyn hefyd yn dioddef. Mae bechgyn yn 1lai tebygol o gyfaddef y
cam-fanteisio, a phobl eraill yn 1llai tebygol o adnabod yr arwyddion.

Isod mae esiamplau o rai pethau gall plant eu profi sy’'n gallu'u gwneud
nhw’'n fwy tebygol o ddioddef cam-fanteisio rhywiol:

*Profiad blaenorol o gael eu hesgeuluso, camdriniaeth corfforol

a/neu rhywiol;

*Diffyg awyrgylch cartref diogel/sefydlog, nawr neu yn y gorffennol
(er enghraifft trais yn y cartref neu ddefnydd o sylweddau gan rieni,
torri cyfraith neu achosion o iechyd meddwl) ;

*Galar neu golled ddiweddar;

*Ynysu cymdeithasol;

*Diffyg awyrgylch diogel i archwilio rhywioldeb;

*Sefyllfa ariannol fregus;

*Digartrefedd neu statws llety ansicr;

*Cysylltiad a phlant neu bobl ifanc eraill sy’'n dioddef
cam-fanteisio rhywiol;

*Aelodau o’r teulu neu gysylltiadau ag eraill sy’'n gweithio
yn y diwydiant rhyw;

*Bod ag anghenion dysgu neu gorfforol ychwanegol;

*Bod mewn gofal

| - Hunaniaeth rhywiol

Ni fydd pob plentyn sy’'n profi’r amgylchiadau uchod
i yn dioddef cam-fanteisio rhywiol. Ond gall cam-fanteisio .

rhywiol hefyd ddigwydd heb i blentyn brofi unrhyw un
o’'r sefyllfaoedd uchod.




srMeithrin perthynas Amhriodol (Grooming)-

Mae pedwar cam nodweddiadol a ddefnyddir ar gyfer
meithrin perthynas amhriodol a phlentyn

(grooming) sy’n arwain at gam-fanteisio rhywiol:

« Targedu person a chysylltu a nhw;

* Creu perthynas - rhannu gweithgareddau;

* Cynnal ffug berthynas neu ffug-gyfeillgarwch;
« Cam-fanteisio - perthynas sy’n cam-drin;




e Meithrin perthynas Amhriodol (Grooming)-

Cwestiynau ar gyfer trafodaeth

CWESTIWN:

Ar ddiwedd golygfa 1, wrth i Catrin adael y siop ffdnau

gydag Ed, ym mha gyfnod o baratoi at gam-fanteisio’'n
rhywiol mae’r berthynas?

Beth ydych chi’n meddwl o’r ffordd mae Catrin yn ymddwyn?

Beth fyddech chi’n neud yn wahanol?

Beth yw ymateb Cét i Ed?

Pam fod ei hymateb hi mor wahanol i ymateb Catrin?
Pam fod Cét mor amheus o Ed?

Pam nad yw Ed eisiau cael Cét o gwmpas wrth iddyn nhw
lenwi’'r ffurflenni wrth ddesg y siop?

Ydy e’'n ceisio ynysu Catrin oddi wrth ei ffrind? Pam?
Ydy'r sylw mae Ed yn ei roi i Catrin yn sylw da?
Pam fod Ed yn trefnu prynu ffén i Catrin?

A fydd e’'n disgwyl rhywbeth yn gyfnewid am brynu ffdén
iddi? Beth?

Yn sefyllfa Catrin, fyddech chi’n mynd i fflat Ed?
Esboniwch eich ateb

COFIWCH!

Mae'r elfen o gyfnewid yn rhan bwysig o baratoi rhywun

er mwyn cam- fanteisio’'n rhywiol arnyn nhw




s Meithrin perthynas Amhriodol (Grooming)-

Cwestiynau ar gyfer trafodaeth

CWESTIWN:

Yng ngolygfa 3, pan
mae Harri ac Ela yn
cysylltu a Dani ar vy
wé, oes unrhyw
bosibilrwydd bod
rhywun yn ceisio
meithrin perthynas
amhriodol ag un ohonyn
nhw er mwyn
cam-fanteisio’n
rhywiol?

Ym mha gyfnod o feithrin perthynas amhriodol
gallen nhw fod?

Sut gallen nhw gadw’i hunan yn ddiogel?
Beth ydych chi’n credu fydd y cam nesaf yn y stori?
A fydd un o’r ddau yn trefnu cwrdd a Dani?

Os oes cymeriad yn trefnu cwrdd -
sut gall gadw’i hunan yn ddiogel?

e.e. mynd ag oedolyn cyfrifol gyda nhw;
trefnu cwrdd mewn lle cyhoeddus;

I ()Y a1




s Meithrin perthynas Amhriodol (Grooming)-i
Cwestiynau ar gyfer trafodaeth

CWESTIWN:

Pan roddodd Ela ei ffbén lawr ei chrys -
beth oedd y perygl wedi hynny?

Pam oedd hi’'n tynnu’r 1lun?
Beth fyddai hi’n gwneud a’r 1lun?
Sut fyddai’r 1lun yma’'n gallu peryglu Ela?

Ateb posib:

Gallai Dani fygwth rhannu’r 1lun a ffrindiau a theulu
Ela - gan roi pwer i Dani drosti.Efallai byddai Dani
yn mynnu bod Anna yn gwneud pethau rhywiol nad oedd hi
moyn eu gwneud - gan fygwth rhannu’r 1lun ohoni os nad
oedd hi’n cytuno gwneud hynny.




Cwestiynau ar gyfer trafodaeth

1. Sut berson ydi Dani?
Sut gallwch chi fod yn siwr?
Sut berson mae Ela’n meddwl ydi Dani?

2. Ydych chi’n meddwl y byddai’n bosib i Ela
roi stop ar y sefyllfa - er bod pethe’n
teimlo fel eu bod nhw wedi mynd ym rhy bell?

Ateb: Byddai hi’n gallu stopio’r sefyllfa
ar unwaith. Dyw hi byth yn rhy hwyr.

3. Beth gallai Ela wneud 1 roi stop ar
ymddygiad Dani?

Ateb: Dweud wrth rywun - rhiant, ffrind,
athro/athrawes; nyrs ysgol, heddlu;

Cysylltu ag elusen:

Childline

0800 11 11
(waw.childline.org.uk)

NSPCC

08 08 800 5000
(WWW.Nnspcc.org.uk)




p e Peryglon - F

Meithrin Perthynas Amhriodol a Phlentyn

Ceir 4 cyfnod gwahanol yn y broses o baratoi
rhywun at gam-fanteisio rhywiol:

. Targedu / cysylltu;

. Sefydlu perthynas - rhannu gweithgareddau;

. Ffug-berthynas gariadus/ ffug-gyfeillgarwch;

. Cam-fanteisio rhywiol/ perthynas o gamdriniaeth.
Mae’r cyfnod meithrin perthynas amhriodol a
phlentyn (“grooming”) yn holl bwysig; achos dyma
pryd gall y person ifanc geisio 0sgoi cael ei
thwyllo/dwyllo.

B WN -

Créwch broffil o’r math o berson sydd fwyaf tebygol
0 gael ei dargedu:

Merch/ bachgen,

byw mewn ty / mewn fflat/ yn ddi-gartref,

gweithgar yn yr ysgol / da mewn chwaraeon,

hoffi gemau ar-lein / cymdeithasol,

newydd i’r ardal / cyfarwydd a’r 1lle

Ateb:

Y gwir yw, gall unrhyw un gael ei dargedu. Rhaid i
bawb fod yn wyliadwrus. Bydd troseddwr yn ceisio
manteisio ar unryw gyfle - e.e. unigrwydd, galar
diweddar, diffyg arian - gan sefydlu perthynas o
bwer dros y person ifanc.

Cwestiwn:

Pa gymeriad/ gymeriadau sy’n dioddef o gael rhywun
yn meithrin perthynas amhriodol a nhw?

Faint o fai sydd ar y cymeriad am y sefyllfa?

Ateb:

Mae Catrin (golygfa 1); Hanna (Golygfa 2); Ela
(Golygfa 3); Aled (golygfa 4) - pob un yn dioddef
rhywun yn meithrin perthynas amhriodol a nhw. Ond
does dim bai o gwbl arnyn nhw. Y troseddwr ym mhob
sefyllfa sy’'n gyfrifol am greu’'r berthynas.

L




F B F
Golygfa 4
..Ro’dd misoedd wedi bod ers i ni ddechre siarad.
Ac odd e fel bo hi wedi darllen meddwl fi- nath hi
gynnig 1 fi ddod draw. I'w thy hi. Fase rhaid i fi
gal trén i fynd ‘na, ond faseni’n gneud unrhywbeth

i’w gweld hi. Wedodd hi base hi’n talu am y tocyn,
ond wedes i fod e’n OK.

Saib.

A dyna sut dw i ‘ma nawr. Mewn stafell wely.
Sai’n credu mai un Kelly yw e. Mae’n rhy blaen.
Dim ond gwely, lamp, cwpwrdd bach.

Do’n i ddim yn disgwyl 1 Kelly edrych fel oedd hi pan
agorodd hi’r drws. Dyw hi ddim yn edrych fel merch
ysgol, fel wedodd hi. Wedodd hi wrtha i am fynd lan
lofft, dweud bydd hi’n dod ndl nawr. Daeth hi nél, a
rhoi can o seidr i fi. Gofyn 0os o’n i moyn sigarét.
Dweud bod rhai o’r bois erill lawr star gyda joints.
Wedes i bo fi’'n OK.

Pam nath hi ddeud celwydd wrtha i?

Sai’'n siwr beth fi’n neud fan hyn. Be sy’n mynd i
ddigwydd? Pam bo hi di gadel fi fan hyn ben fy hunan?
Lle es i'n rong? Oni’n siarad da ffrind. . . cariad,
falle ar XBOX. Lle nes i messo lan? Allen i jest
gadel nawr? Rhedeg mas o’'r drws na. Ond fi wed:i
rhewi. Dim gém yw hyn, ond real life. Sai’n gwbod
beth i neud. Fi jest wedi rhewi.

CWESTIWN:

Beth ydych chi’n dychmygu fydd yn digwydd
nesa i Alun?

Wrth chwarae X-box, beth fyddech chi wedi gwneud
yn wahanol i Alun?

Beth ddylai Alun wneud nesaf?

Ydy e wedi cael ei dwyllo? Sut ? Pa mor beryglus yw'r

sefyllfa? I

Rhan o olygfa 5

Catrin: Pam ni’n neud hyn?

Cét: [wrth Catrin] Be sy’n bod?

Athro: Oes problem, Catrin? So ti’'n deall y gwaith?

Catrin: Na, fi’n deall e, meddwl bod e bach yn pointless.

Athro: Pointless?

Catrin: Ie, pointless. Chi moyn fi ailadrodd e ‘to?

Athro: Dyna ddigon!

Cét: Be sy’'n bod arnot ti?

Athro: O0s glywa i unrhywbeth digywilydd fel’'na gen ti eto
heddiw Catrin mi fyddi di’'n mynd yn syth at y prifathro.
Wyt ti’'n deall?
Dw i wedi cael 1lond bol o dy agwedd di’n ddiweddar.

Catrin: Whatever.

Athro: Sai’n gwbod beth sydd wedi dod drosto ti yn ddiweddar.
Mae’'n bryd i ti ganolbwyntio ar dy waith.
Nawr cerwch i eistedd, y ddwy ohonoch chi.

Cét: Syr, os dyw hi ddim moyn gweithio da fi, wna i e fy hunan.

Athro: Cét, dim nawr.

Catrin: Pediwch poeni syr, sa’i moyn gweithio gyda hi chwaith.
Ma hi rhy uptight.

Cét.: Pwy ti’'n feddwyl wyt ti? Syr, plis?

Catrin: 0, achwyn arna i nawr ife?

Athro: Ferched, plis!

Cét: Ond syr!
- Catrin yn chwerthin ar ben Cét -
Cét: Pam ti’n chwerthin?
Catrin: Achos ti mor pathetic.
Céti Be ti ddim yn sylweddoli yw fod pawb yn y dosbarth yn

chwerthin ar dy ben di.
Catrin: Pam?
Cét: Ti a’r boi na. Pawb yn deud gymaint o slag wyt ti!

CWESTIWN:Pa fath o arwyddion o gam-fanteisio rhywiol sydd yn dod
i’r amlwg yn yr ail olygfa yn yr ysgol ?




GWEFANNAU DEFNYDDIOL
Gwybodaeth a gweithgareddau

Taflen ar-lein liwgar a gynhyrchwyd i bobl ifanc gan BARNADO’s -
gwybodaeth a chyngor am gam-fanteisio rhywiol a dulliau
0 gadw’'n ddiogel:
http://cysur.wales/media/112000/Camfanteisio_Rhywiol.pdf

Gwefan gyngor gan Heddlu De Cymru - yn ddiffinio
cam-fanteisio rhywiol ar blant gan gynnig rhai arwyddion pwysig o
gam-fanteisio i fod yn ymwybodol ohonynt:
WWw.south-wales.police.uk/cy/cyngor/
camfanteision-rhywiol-ar-blant/

Heddlu Dyfed-Powys -

Patrymau ymddygiad ac arwyddion camfanteisio’n rhywiol ar blant;
www.dyfed-https://safeandsoundgroup.org.uk/help-support/professionals/c
se-and-the-law/powys.police.uk/cy/cyngor-a-chefnogaeth/patrymau-ymddygi

ad-ac-arwyddion-camfanteisio-n-rhywiol-ar-blant/

Heddlu Gogledd Cymru -
Gwybodaeth am arwyddion, a risgiau gydag astudiaethau achos.
WWw.north-wales.police.uk/advice-and-support/stay-saf
e/child-sexual-exploitation?lang=cy-gb

Gwefan liwgar o gynghorion i ddisgyblion o wahanol oedrannau gan
Heddlu Gwent - Rhaglen Graidd Cyswllt ysgolion Cymru Gyfan
www.schoolbeat.org/cy

Gwefan yn llawn gwybodaeth ar ffurf erthyglau byrion ar sawl
pwnc perthnasol i bobl ifanc; 1linell gymorth gwybodaeth, cyngor ac
eiriolaeth i blant a phobl ifanc:
WWW.meiccymru.org/cym/

CEOP: gwybodaeth ar gyfer pobl ifanc 11-13 oed: Ti, dy ffrindiau a’r
wé, Sut i gadw dy hunan yn ddiogel - a chadw’'r wé yn hwyl.
www. thinkuknow.co.uk/11 13/

GWEFANNAU DEFNYDDIOL
Gwybodaeth a gweithgareddau

CEOP: Cwestiwn ac Ateb ar sawl pwnc sensitif
www. thinkuknow.co.uk/14 plus/Got-a-question/

Arwyddion o berygl Camfanteisio Rhywiol ayn erbyn Plant
http://knowaboutcse.co.uk/spot-the-signs

Yn yr adran “Help and Support” ceir dwy astudiaeth achos o bobl sydd
wedi dioddef Camfanteisio Rhywiol : Ellie’s Story + Olivia’s Story.
https://safeandsoundgroup.org.uk/help-support/
professionals/cse-and-the-law/

Cwis sydyn(Saesneg) - pa mor iach yw’ch perthynas?
http://faceup2it.org/its-your-life/loves-me-loves-me-not/

Cyngor i rywun allasai fod angen help i chwarae ar-lein yn fwy diogel
neu yn llai aml:
Wwww.telegraph.co.uk/technology/video-games/10451600/
Five-tips-on-beating-video-game-addiction.html

Adnoddau Barnados ar HWB angen dewis Cymraeg/Saesneg
Fideo “CUDD” a chynlluniau gwersi cysylltiedig. Gwyliwch y fideo i
sicrhau eich bod yn hapus ei ddangos
https://hwb.gov.wales/Resources/resource/
9a96a74b-c215-402d-b314-3e5accf2dOfO/en

Diffiniad a chanllawiau i ymarferwyr, arweinwyr lleol a phobl sy’'n
gwneud penderfyniadau sy’'n gwieithio i amdiffyn plant rhag
camfanteisio rhywiol. Adran Addysg Lloegr:
https://assets.publishing.service.gov.uk/government/
uploads/system/uploads/attachment _data/file/591903/
CSE_Guidance_Core_Document _13.02.2017.pdf

p Gweithgaredd Grwp u

Z Gweithgaredd A

Diogelu dy hun a dy ffrindiau
Tasg 1.

Mewn grwpiau - dewiswch y pump cyngor pwysicaf o’'r
blychau 1-18 isod. Nodwch y rhifau.

Cymharwch ddewis eich grwp chi gyda grwpiau eraill.
Esboniwch eich dewis.

Oes gennych chi gyngor i’w ychwanegu at y rhestrau?

Tasg 2

Dewiswch un frawddeg neu fwy fel man cychwyn i gyfres o
dri 1lun 1lonydd am sefyllfa fyddai’'n gallu datgblygu’'n
gam-fanteisio rhywiol.

Ychwanegwch frawddeg i gyd-fynd & phob 11lun.

Pa fath o gymeriadau sydd eu hangen?

Tasg 3
Dewiswch un o’r cynghorion yn y blychau (1 - 18)
a chreu poster i rybuddio eraill am y peryglon




p Gweithgaredd Grwp F

o Gweithgaredd A

1. Dwéd wrth rywun ble rwyt ti’n mynd -
a phryd fyddi di ndl;

2. Gwna’n siwr fod dy ffén yn gweithio a bod
digon o gredyd i’w ddefnyddio;

3. Gwna’n siwr bod gennyt ti ddigon o arian
i gyrraedd adre.

4. Defnyddia gwmni tacsis trwyddedig yn unig -
ac 0os wyt ti mewn tacsi ar dy ben dy hun,
rho wybod i rywun beth yw rhif bathodyn

Y 8YIrwr;

5. Cadwa lygad ar dy ddiod - gall rhywun roi
cyffur yn dy ddiod yn hawdd;

6. Paid ag yfed gormod o alcohol.

7. Defnyddia dy reddf. Os wyt ti’n teimlo bod
rhywbeth o’i le, dwed wrth rywun y gelli di
ymddiried ynddo. Os nad ydyn nhw’n fodlon
gwrando - dwed wrth rywun arall.

8. Bydd yn barod i siarad yn agored.

9. Paid a gwneud unrhyw beth nad wyt ti’'n
gyfforddus yn ei wneud.

10. Paid rhoi pwysau ar rywun arall i
gael rhyw.

11. Mae’n iawn dweud “Na” - dy ddewis di yw e.




p Gweithgaredd Grwp u

Z Gweithgaredd A =

12. Beth bynnag mae rhywun arall yn ei ddweud -
nid dy fai di yw e. Dwyt ti ddim yn haeddu cael dy gamdrin.

13. Gelli di roi stop ar bethau unrhyw bryd - hyd yn oed
pan rwyt ti’'n meddwl bod pethau wedi mynd yn rhy bell.

14. Bydd yn wyliadwrus ar lein ac yn y byd go iawn;
paid a datgelu gormod o wybodaeth amdanat dy hun;

15. Meddylia sut rwyt ti’n gallu bod yn siwr dy fod ti’'n
cyfathrebu a’r person rwyt ti’'n dychmygu sydd ar y wé;

16. Gofala beidio rhoi dy hun mewn sefyllfa fregus/beryglus -
1lle does dim dewis gennyt ti;
- trefna sut byddi’n mynd adre cyn mynd mas
- yn lle gorfod dibynnu ar dderbyn lifft mewn car
gyda dieithryn.
- cer ag oedolyn gyda ti os yn cwrdd a rhywun gwrddaist
ti ar y wé

17. Gwna’'n siwr bod gan bawb ffordd ddiogel o gyrraedd adre
fel bod neb yn cael ei adael ar 041.
Sut fyddet ti’'n teimlo os oedd pawb wedi mynd hebddot ti?

18. Bydd yn siwr o’'r hyn sy’'n cael ei gynnig i ti - a beth
mae disgwyl iti roi yn 61 amdano (cofia bod y syniad o
gyfnewid yn bwysig: os wyt ti’n derbyn rhywbeth, sut bydd
disgwyl iti dalu nél?)

-0s bydd rhywun yn rhoi anrheg/alcohol/cyffuriau i ti -

rhaid meddwl: “pam mae’r person yma’'n rhoi rhywbeth imi?”
-0s bydd rhywun yn cynnig lifft adre iti, neu rywle iti aros
-rhaid meddwl: “pam mae’r person yma’'n gwneud rhywbeth imi?”
-0s bydd rhywun yn trio dy dynnu oddi wrth dy ffrindiau,

gan ddweud mai dim ond nhw sy’n dy ddeall di - rhaid meddwl:
“pam mae’r person yma'n siarad fel hyn gyda fi?”

L




p Gweithgaredd Grwp "

Z Gweithgaredd B o«

Os oedd un person yn absennol pan berfformiwyd HUDO i’ch
dosbarth sut fyddech chi’'n esbonio iddyn nhw beth ddigwyddodd
yn un o’'r golygfeydd?

Esboniwch mewn pum brawddeg beth ddigwyddodd i

un o’r cymeriadau;

Dangoswch sut gallai’'r cymeriad fod wedi cadw’i hun yn
ddiogel;

Sut gallen nhw ddatrys y sefyllfa?

A fydden nhw angen help i ddatrys y sefyllfa? Os felly, gan
bwy?

Stori 1: Catrin yn derbyn ffén gan Ed - ymateb Cét; yr
effaith ar Catrin (ei gwaith ysgol ; yfed alcohol;
cymryd cyffuriau; cael ei hun mwn perthynas rywiol amhriodol)

Stori 2: Sgwrs Hannah ac Ian, cariad newydd Mam, wrth i
Mam olchi llestri;

Stori 3: Ela a Harri yn sgwrsio a Dani ar y cyfrifiadur

Stori 4: Alun yn mynd i dy rhywun fuodd e’n chwarae X-box
ar-lein a nhw.

p Gweithgaredd Grwp F

Z Gweithgaredd C o

Tasg ysgrifennu Tecst

* Neges gan Alun at un o’i1 ffrindiau - yn
esbonio ble mae o, ei bryder a beth mae o’n
meddwl fydd yn digwydd nesa iddo.

Ateb gan ei ffrind sy’n ceisio newid y sefyllfa.

* Neges gan Catrin yn dweud wrth Cét sut mae
pethau wedi newid ers iddi ddechrau gweld Ed.
Ateb gan Cét yn cynnig syniadau er mwyn helpu
newid y sefyllfa

* Neges destun gan Hannah at ffrind yn dweud am
y berthynas rhyngddi hi ac Ian (cariad ei Mam)
Neges gan y ffrind yn cynnig syniadau ar gyfer
gwella’'r sefyllfa;




F Gweithgaredd Grwp '

i Gweithgaredd Ch =

Dewiswch y 5 peth pwysicaf i’w cofio.

Pa gyngor fyddech chi’n rhoi i rywun oedd wedi
methu sioe HUDO er mwyn iddyn nhw gadw’i hunan
yn ddiogel:

* Ar-lein

* Pan yn mynd mas

L Mungj



l Gweithgaredd Grwp "

i Gweithgaredd D -

Trafodwch y 1luniau o gyflwyniad
HUDO - beth yw’'r perygl?

Gweithgaredd Grwp u

ZGweithgaredd Dd -

Yn y darn o sgript HUDO isod a oes enghraifft o:

Ynysu; meithrin perthynas amhriodol (grooming);

cyfnewid; 1lwgr-wobrwyo,; pwysau gan gyfoedion?
Gan bwy? Pwy sydd mewn perygl?

Yn y siop ffonau symudol

Cét:
Catrin:
Cét:

Catrin:
Cét:

Catrin:

Cét:

Cét:

Ti’'n gadel fi ‘ma ar ben fy hun?

Yn dre ydyn ni Cét, nid mewn jyngl.

Pam fod e’n prynu’r ffén i ti?

Ti’m yn nabod e!

Sai’'n gwbo. . . falle fod e’'n lico fi?
So chi’n gallu prynu pobl, Cats.

Ffén newydd. Rili?

Be sy’n bod arnot ti? Ti jest yn jealous,
bod e heb siarad gyda ti. Os fyse ti bach
mwy hyderus, a 1llai boring falle bydde
bachgen wedi siarad gyda ti heddiw ‘fyd!

Cét yn amlwg wedi’i brifo, ond mae’n cadw’'n gryf -

Oce. Af i rownd dre fy hun.
Fi wedi arfer, do fe?

[Cét yn gadael y 1lwyfan]

Welai ti o gwmpas.

- Catrin i'w weld yn euog am ennyd,ond yna’'n troi ndél at Ed -

Ed:

Catrin;:

Ed:

Catrin:

Ed:

Catrin:

Ed:

Catrin:

Ed:

L

Barod i fynd at y ddesg?

Wrth gwrs!

Be ti’'n neud wedyn?

Ymm, sai’n siwr ‘to.

[Ed yn tuchan] Fi newydd gofio.

Fydd raid fi bopan nél i’r fflat.
Gen ti fflat? Dy hun?

Ie.

Ma hynna mor cwl.

Ma croeso i ti ddod draw. Ma fe’'n le da 1 gael
llonydd. I wneud unrhywbeth ni moyn.




p Gweithgaredd Grwp '

Z Gweithgaredd E =

Gwna dy hun yn ddiogel.
Gwna lun o dy law.

Meddylia am 5 person gallet ti siarad a nhw o0s oeddet
ti’'n pryderu am rywbeth.

Ysgrifenna un o’'r enwau ar bob bys e.e. ffrind, nyrs ysgol,
athro, modryb, gweithiwr cymdeithasol..

Yn y canol, enwa’'r llefydd ble rwyt ti’n gallu teimlo’n
ddiogel .

s Flaitin «

Ers Ebrill 2017 daeth trosedd newydd - cyfathrebu rhywiol gyda
phlentyn- i fodolaeth.

Gall rhywun sy’'n ei gael yn euog o feithrin perthynas
amhriodol gyda phlentyn wynebu hyd at ddwy flynedd o garchar
a’i osod ar y gofrestr troseddwyr rhyw.

Gall unrhywun 18 oed neu fwy sy’n targedu plant dan 16 oed
drwy ffonau symudol, cyfryngau cymdeithasol, e-bost neu
neges-destun wynebu dwy flynedd o garchar.

p Gweithgaredd Grwp "

i Gweithgaredd F -

Trafodwch:

Sut ydych chi’n meddwl byddai perthynas yn

newid o fod yn un sy’n gyfeillgar i fod yn un o
gam-fanteisio rhywiol?

Faint o berygl ydy pwysau gan gyfoedion? Sut?

Rhowch wybod amdano

Pwysig: Os ydych yn gwybod neu’n amau bod plentyn
mewn perygl uniongyrchol, dylech ddeialu 999 yn syth.
Os ydych yn amau y gall plentyn fod mewn perygl,
neu os oes gennych unrhyw wybodaeth sy’n ymwneud a
Cham-fanteisio Rhywiol ar Blant, byddai’n well gan yr
heddlu siarad a chi dros y ffén
(gallwch eu ffonio ar 101) neu wyneb yn wyneb.

Siaradwch a’r heddlu. Byddant yn gwrando arnoch,
yn eich cymryd o ddifrif ac yn gwneud popeth o fewn
eu gallu i’ch helpu.

Fel arall, os hoffech roi gwybodaeth yn ddienw,
ffoniwch Taclo’r Tacle ar 0800 555 111
neu cwblhewch y ffurflen ar-1lein.

Os bydd rhywun wedi ymddwyn yn amhriodol ar-lein tuag
atoch chi neu tuag at blentyn, person ifanc neu rywun
rydych yn ei adnabod, gallwch roi gwybod amdano i’r
heddlu, drwy fynd i ganolfan ddiogelwch CEOP.

Ffynhonnell:

www.dyfed-https://safeandsoundgroup.org.uk

gan Mared Llywelyn Williams

Perfformwyr: Elen-Haf Taylor
Aaron William-Davies
Rebecca Wilson

Hwylusydd: Endaf Eynon Davies
Cyfarwyddwr: Carwyn Blayney
Pecyn Adnoddau: Mari Rhian Owen

Elin Crowley
Jeremy Turner

Cyfarwyddwr Artistig y cwmni:  Jeremy Turner
Rheolwr Gweinyddol: Nija Wyn Evans

Swyddog Cyswllt Ysgolion: Angharad Lewis

Cyfarwyddydd Cynorthwyol: Mari Rhian Owen
(Addysg)

Rheolwr Marchnata: Carwyn Blayney
Rheolwr Technegol: Simon Lovatt
swyddog Nawdd: Lowri Steffan

Clerc: Ann Penny

Theatr //Arad

741 Goch

Rydyn ni’'n:

« creu theatr gyfoes i gynulleidfaoedd ifainc yng Nghymru
gan artistiaid Cymraeg;

« cyflwyno theatr arbenigol i ysgolion

* teithio cynyrchiadau theatr newydd 1 blant,
cynulleidfaoedd ifainc ac oedolion i theatrau a
chanolfannau eraill yng Nghymru;

« cyflwyno gwaith yn y Gymraeg a Saesneg;

« cyflwyno gwaith gan artistiaid o dramor yng Nghymru;

+ teithio gwaith gan artistiaid theatr Cymru i
wledydd tramor.

Mae Cwmni Theatr Arad Goch hefyd yn cynnig:

« gweithdai theatr/ drama i fyfyrwyr a disgyblion ysgol
ac i bobl ifanc tu allan i awyrgylch ysgol,;

« cyfleoedd profiad gwaith ;

+ cyrsiau hyfforddi undydd i athrawon;

* cwrs TGAU tu allan i oriau ysgol.

Ariannir gwaith Cwmni Theatr Arad Goch gan:
« Cyngor Celfyddydau Cymru

* Cyngor Sir Ceredigion

« Cyngor Sir Caerfyrddin

Am fwy o wybodaeth am ein gwaith cysylltwch a ni:
Llythyr: Cwmni Theatr Arad Goch, Stryd y Baddon,
Aberystwyth, SY23 1NA. e-bost: post@aradgoch.org

Mae copi o’r pecyn hwn ar gael ar lein ar

Diolch i’r canlynol am eu cefnogaeth a’u cymorth:

